
Laneko prestakuntza eta orientabidea – Goiko Maila
Ikasgelarako programazioak

1. Lan-zuzenbidea
HELBURUAK
· Lan-harremanetarako arauak zein diren jakitea eta lan-zuzenbidearen printzipio orokorrak aplikatzea.
· Lan-zuzenbidea kontzeptua eta zuzenbide-mota horrek gaur egun hartzen duen esparrua ulertzea.
· Ikaslea kontzientziatzea eta ohartaraztea, honako hauek jakin ditzan: hainbat motatako lan-jarduerak daudela, jarduera horietako bakoitzak bere ezaugarriak dituela, eta, horrenbestez, jarduera batzuetan lan-zuzenbidea aplikatzen dela, baina beste batzuetan ez. Lan-harreman arruntak, izaera bereziko lan-harremanak eta lan-zuzenbidetik salbuetsitakoak bereizten dira.

· Lan-zuzenbidearen iturrien aplikazio-irizpideak erlazionatzea eta ulertzea 

· Lan-jurisdikzioaren egitura organikoa nolakoa den jakitea eta organo bakoitzak Laneko Ikuskaritzaren eskumenekiko zer eginkizun dituen bereiztea.

· Lan-arloko jurisdikzioa osatzen duten estamentu bakoitzari zer funtzio eta eskumen dagozkion ulertzea: Lan Arloko Epaitegiak, Autonomia Erkidegoetako Justizia Auzitegi Nagusiak, Auzitegi Nazionala eta Auzitegi Gorena. 

· Lan-zuzenbidearen gizarte-funtzioa balioestea eta lan-arloko oinarrizko eskubide eta betebeharrak hasiera-hasieratik zehaztea.

KONTZEPTUZKO EDUKIAK

1. Lan-zuzenbidearen jatorria eta printzipioak.

1.1. Kontzeptua, salbuespenak eta izaera bereziko harremanak. 

1.2. Lan-zuzenbidearen iturriak: hierarkia. 

1.3. Aplikazio-printzipioak.
1.4. Lan-arloko jurisdikzioa.
2. Oinarrizko eskubideak eta betebeharrak.
PROZEDURAZKO EDUKIAK
1. Lan-baldintzak arautzeko eta Langileen Estatutua sortzeko kausak aztertzea.
2. Lan-zuzenbidea osatzen duten elementuak bereiztea, Langileen Estatutuaren ikuspegitik.
3. Lan-harremanak sailkatzea. Sailkatzeko, Lan-zuzenbidearen aplikazio-esparruan sartzen diren ala ez kontuan hartzea.

4. Lege-arauak sailkatzea, hierarkia-printzipioaren arabera.

5. Lan-zuzenbidearen aplikazio-printzipioak lantzeko kasu praktikoak egitea.

6. Lan-jurisdikzioaren egitura aztertzea. 

7. Lan-arloko prentsa eta, oro har, komunikabideetako albisteak aztertzea: kaleratzeak, enplegu-erregulazioko espedienteak, kontratuak, diru-laguntzak, langabezia… 

JARRERAZKO EDUKIAK
1. Kontzientziazioa eta sentiberatasuna izatea lan-baldintzak arautzeko oinarrizko lan-araudia aplikatzean.
2. Lan-araudia kontsultatzeko eta hizkera juridikoa erabiltzeko jarrera ona izatea.
3. Lan-arloarekin lotutako albisteak aztertzean sorturiko eztabaidetan parte hartzea eta interesa izatea.
EBALUAZIO-IRIZPIDEAK


1. Lan-zuzenbidearen esparrua eta edukiak ulertzea, Langileen Estatutuan adierazitakoaren arabera.
2. Lan-zuzenbideak arauturiko lan-jardueren ezaugarriak identifikatzea eta sailkatzea: izaera bereziko lan-harremanak eta Langileen Estatutuaren aplikazio-esparrutik salbuetsitakoak. 

3. Lan-arloko jurisdikzioaren egitura nolakoa den jakitea eta organo bakoitzari zer gai dagozkion ulertzea.
4. Lan-zuzenbidearen oinarrizko printzipioak aplikatzea eta zuzenbide-mota horren iturriak bereiztea (Espainiako Konstituzioa, Langileen Estatutua, EBko zuzentarauak, lan-hitzarmen kolektiboak…).
5. Lan-harremanetatik sorturiko oinarrizko eskubide eta betebeharrak zein diren jakitea.
6. Balio-judizioak adieraztea, lan-arloko hizkera juridikoa erabiliz.
2. Kontratu-motak
HELBURUAK
· Lan-kontratuen funtsezko ezaugarriak eta elementuak identifikatzea.
· Probaldiaren iraupen-epea zehaztea, lanbide-kategoriaren eta kontratu-motaren arabera.
· Indarrean dagoen legerian zer kontratu-mota dauden jakitea, bai eta egoera bakoitzerako kontratu-mota egokiena aplikatzea ere.
· Mota guztietako lan-kontratuak identifikatzea, hautatzea eta betetzea, bai eta agiri horiek INEMen erregistratzeko zer epe dagoen eta zer prozedurak egin behar diren jakitea ere.
· Langileak lagatzeko kontratuaren (ABLE) eta legerian onarturiko gainerako kontratuen artean zer alde dauden bereiztea.
KONTZEPTUZKO EDUKIAK
1. Lan-kontratua.
1.1. Kontratuaren elementuak.
1.2. Ezaugarriak eta formalizazioa.
1.3. Kontratuen gutxieneko edukiak.
1.4. Enpresaburuaren betebeharrak.
1.5. Enpleguaren arloko neurri orokorrak.
2. Kontratu motak.
2.1. Kontratu mugagabeak.
2.2. Prestakuntzako kontratuak.
2.3. Aldi baterako kontratuak.
2.4. Lanaldi partzialeko kontratuak.
3. Modalitate bereziak.
PROZEDURAZKO EDUKIAK
1. Kontratatzeko ahalmena dela-eta langileak nahiz enpresaburuak zer baldintza bete behar dituen aztertzea.
2. Lan-kontratuen funtsezko elementuak eta ezaugarriak definitzea.
3. Proposaturiko kasu praktiko bakoitzerako zer motatako lan-kontratua den egokiena hautatzea.
4. Lan-kontratu bat behar bezala betetzea. 
5. Lan-kontratuek eraginiko betebeharrak aztertzea (besteak beste, 2. kapituluko 2. sekzioko 17.etik 21.era bitarteko artikuluak). 

6. Enplegu-sustapenerako neurriak eta egun dauden kontratu-motak erlazionatzea.
7. Egiten ari diren prestakuntza-zikloari dagokion sektoreko lan-hitzarmen kolektiboa bilatzea, unitate didaktikoan deskribatzen diren lan-kontratuen funtsezko elementuei buruzko klausulak identifikatzeko. 
JARRERAZKO EDUKIAK
1. Lan-kontratuetan gizonen eta emakumeen arteko aukera-berdintasuna aztertzean, jarrera kritikoa izatea.
2. Lan-kontratuen klausulak aztertzeko interesa izatea.
3. Laneratzeko zailtasunak dituzten taldeetako pertsonen egoeraz kontzientziatzea; hau da, pertsona horiek, lan-kontratuak sinatzean eta lan-baldintzak adostean, berdintasunez tratatuak izateko arazoak izaten dituztela ohartzea.
EBALUAZIO-IRIZPIDEAK


1. Laneko kontratu-motak identifikatzea eta sailkatzea.
2. Lan-kontratuen funtsezko elementuak identifikatzea.
3. Zenbait kasu praktikotan, lan-kontratu egokiena hautatzea.
4. Lan-kontratu bat betetzea.
5. Lan-kontratua betetzen denetik INEMen erregistratu arte egin behar diren urratsak deskribatzea: epeak, enpresaren betebeharrak... 

6. Langilearekin sinaturiko kontratu mota dela-eta, enpresak zer diru-laguntza edo hobari jasotzeko eskubidea duen zehaztea.
3. Lanaldiak eta atsedenaldiak
HELBURUAK
· Lanaldiak eta atsedenaldiak arautzen dituen legeriaren berri izatea.
· Lanaldiaren mugak, lanaldi-motak, eta oporrekin, baimenekin eta lizentziekin lotutako eskubideak zein diren jakitea eta ulertzea.
· Arauetan eta lan-hitzarmen kolektiboetan adierazitakoa identifikatzea eta aplikatzea, lanaldiari eta lan-ordutegiari buruzko kasu praktikoen interpretazioan.
· Lan-hitzarmen kolektiboko arauak direla-eta, langileek atsedenaldirako zer eskubide dituzten aztertzeko gai izatea. 

· Baimen- eta lizentzia-motak bereiztea, eta horietako bakoitzak zer ezaugarri dituen jakitea.
KONTZEPTUZKO EDUKIAK
1. Lanaldia: iraupena eta atsedenaldiak. 

1.1. Lanaldi bereziak.
1.2. Lan-egutegia eta jaiegunak.
1.3. Urteko oporrak.
1.4. Baimen ordainduak.
2. Lan-ordutegia.
2.1. Lanaldi etengabea ala zatitua.
2.2. Ordutegi malgua ala zurruna.
2.3. Gaueko lanaldia.
2.4. Txandakako lana.
2.5. Aparteko orduak.
PROZEDURAZKO EDUKIAK
1. Lanaldiaren ezaugarriak aztertzea eta legerian zehazturiko gehienezko muga azpimarratzea (astean 40 ordu, urteko batez bestekoan). Halaber, lanaldia murrizteko gizarte-joera aztertzea (ikuspegi hori sindikatuek defendatzen dute; enpresaburuek eta EBren irizpideek, ordea, kontra daude) eta ikasgelan eztabaidatzea. 

2. Taula batean adieraztea langileek zer baimen ordaindu eta zer lizentzia izateko eskubidea duten.

3. Lanaldiarekin eta lan-denborekin lotutako hobekuntzak lan-hitzarmen kolektiboetan identifikatzea.

4. Txandakako lanaren eta gaueko lanaldiaren ezaugarriak hautematea eta bereiztea. Bi lanaldi-mota horien adibide zehatzak adieraztea.
5. Ikasleak egiten ari diren prestakuntza-zikloari dagokion lan-sektoreko lanaldiaren eta lan-denboren ezaugarriak deskribatzea (lan-hitzarmen kolektiboa kontsultatzea).
JARRERAZKO EDUKIAK
1. Enpresak lana antolatzeko zer antolaketa-aukera dituen ohartzea: txandakako lana, gauekoa, aparteko orduak...
2. Ikasleen lanbide-arloari dagokion lan-hitzarmen kolektiboa kontsultatzeko jarrera ona izatea.
3. Lankidetzan eginiko lanetan (prentsa-karpeta, eztabaidak, ikasgelako aurkezpenak...) parte hartzea eta interesa eta diziplina izatea.
4. Espainiako langileen efizientziari eta efikaziari buruzko gizarte-eztabaidan iritzia emateko interesa izatea. Horretarako, indarrean dagoen legerian adierazitako lanaldiak eta atsedenaldiak kontuan hartzea.
5. Familia-bizitza eta lan-bizitza bateragarri egitearen inguruko eztabaidan jarrera kritikoa izatea: berdintasunaren legea aztertzea. 

EBALUAZIO-IRIZPIDEAK


1. Lanaldi-mota guztien arteko aldeak eta lanaldi arruntaren ezaugarriak identifikatzea.
2. Txandakako lanaren eta gaueko lanaldiaren ezaugarriak ulertzea.
3. Lan-denborekin eta atsedenaldiekin lotutako zenbait kasu praktiko aztertzea, Langileen Estatutua eta dagozkien lan-hitzarmen kolektiboak kontuan hartuta.
4. Lanaldiarekin lotutako Estatuko zenbait lan-hitzarmen kolektibo aztertzea: negoziazio kolektiboa Langileen Estatutuan zehazturiko eskubide eta betebeharrekin erlazionatzea. 

4 Ordainsaria
HELBURUAK
- Soldata kontzeptua ulertzea, eta soldata-hartzekoak eta soldataz kanpoko hartzekoak bereiztea.
- Nominen egitura identifikatzea eta ulertzea.
- Gizarte Segurantzako kotizazio-oinarriak kalkulatzeko prozedura deskribatzea. 

- Oinarrizko nominak kalkulatzea.
- Besteren konturako langileen soldataren oinarrizko eskubideak zein diren jakitea: bermeak eta pribilegioak.
KONTZEPTUZKO EDUKIAK
1. Soldata kontzeptua.
1.1. Soldata-motak.
1.2. Soldata ordaintzea.
1.3. Egitura.
2. Aparteko pagak.
3. Soldataz kanpoko hartzekoak.
4. Soldataren bermeak.
4.1. Lanbide arteko gutxieneko soldata (LGS)
4.2. Soldata-pribilegioak.
4.3. Soldatak bermatzeko funtsa.
5. Kenkariak.
5.1. Kotizazio-oinarriak eta ehunekoak
5.2. PFEZ.
PROZEDURAZKO EDUKIAK
1. Banakako soldata-ordainagiriko sortzapenen eta kenkarien egitura eta osaera aztertzea, urratsez urratseko metodo bati jarraiki.
2. Hartzekoen zerrenda jakin batean, hartzeko horietako bakoitzari zer talde dagokion adieraztea: oinarrizko soldata, soldata-osagarriak, soldataz kanpoko hartzekoa...
3. Soldata kontzeptua aztertzea eta ulertzea: Langileen Estatutuaren 26. artikulua. 

4. Ikasleak egiten ari diren prestakuntza-zikloari dagokion lan-sektoreko lan-hitzarmen kolektiboko soldaten egitura aztertzea.
5. Urteko nahiz sei hilez behingozko aparteko pagen zati proportzionala kalkulatzea.
6. Lan-harremana amaituz gero hartu gabeko oporrei dagokien zenbatekoa kalkulatzea.
7. Gizarte Segurantzaren Lege Orokorraren 109. artikulua interpretatzea eta kotizazio-oinarriak nola kalkulatzen diren ulertzea. 

8. Kontingentzia arruntetarako eta kontingentzia profesionaletarako kotizazio-oinarriak kalkulatzea.
9. Langilearen soldata-pribilegioak aztertzea eta interpretatzea.
10. Banakako soldata-ordainagiriaren eredu ofiziala betetzea, zenbait egoeraren arabera: hileko oinarrizko soldata duten langileak, eguneko oinarrizko soldata dutenak, aparteko orduak, legeak ezarritako mugak gainditzen dituzten soldata-osagarriak jasotzea, aparteko pagak... 

11. Ikasleen benetako esperientziak ebaztea; hau da, ikasleek inoiz kobraturiko nominak kalkulatzea.
JARRERAZKO EDUKIAK
1. Banakako soldata-ordainagiriaren edukia kalkulatzeko eta interpretatzeko interesa eta jarrera ona izatea.
2. Langileak Gizarte Segurantzarako egiten dituen ekarpenen helburua positibotzat hartzea.
3. Gizonen eta emakumeen arteko soldata-ezberdintasuneko egoerekiko jarrera kritikoa izatea.
4. Ogasunerako ekarpenak (PFEZaren bidez) kalkulatzea, urteko ordainsari gordinaren arabera.
EBALUAZIO-IRIZPIDEAK


1. Banakako soldata-ordainagiriaren egitura identifikatzea: soldata-hartzekoak, soldataz kanpoko hartzekoak eta kenkariak. 

2. Ordainsariaren kontzeptuak definitzea.
3. Nominaren kenkarien atala aztertzea.
4. Zenbait kasu praktikori dagozkion nominak betetzea, sortzapenen (soldata-hartzekoak eta soldataz kanpokoak) eta kenkarien (Gizarte Segurantzarako ekarpenak eta PFEZaren konturako atxikipenak) guztizkoa behar bezala kalkulatuz. 

5. Langileek jaso behar dituzten zenbatekoak kalkulatzea, bai eguneko oinarrizko soldatan, bai hileko oinarrizko soldatan. 

6. Zenbait kasu praktikotan, Soldatak Bermatzeko Funtsak (FOGASA) ordaindu beharreko kalte-ordainen kalkulua egitea, eta soldata-bermeak eta -pribilegioak interpretatzea eta aplikatzea.
5. Lan-kontratua aldatzea, etetea eta amaitzea
HELBURUAK
· Lan-mugikortasunarekin lotutako baldintzak eta eskubideak ulertzea.
· Lan-kontratua eteteko moduko egoerak eta egoera horietako bakoitzean sorturiko oinarrizko eskubideak identifikatzea. Halaber, mugikortasun geografikoa, mugikortasun funtzionala eta lan-baldintzen funtsezko aldaketak argi eta garbi bereiztea.

· Lan-kontratua amaitzeko formen kausak eta ondorioak ulertzea. 

· Kaleratze-motak identifikatzea, kaleratze-kausak sailkatzea eta kaleratzeagatiko kalte-ordainak behar bezala kalkulatzea.

· Kaleratze deuseza, bidezko kaleratzea eta kaleratze bidegabea bereiztea.
· Kitapenaren zenbatekoa kalkulatzen ikastea, kaleratzea eragin duen kausa dena delakoa izanda ere, eta kalkulu horiek banakako soldata-ordainagirian integratzea.
KONTZEPTUZKO EDUKIAK
1. Lan-kontratua aldatzea.
1.1. Mugikortasun funtzionala.
1.2. Mugikortasun geografikoa: lekualdaketak. 

1.3. Lan-baldintzen funtsezko aldaketak.
2. Lan-kontratua etetea.
2.1. Ezaugarri orokorrak.
2.2. Eszedentziak.
3. Lan-kontratua amaitzea.
3.1. Lan-kontratua amaitzeko kausak.
3.2. Langilearen borondatez amaitzea.
3.3. Enpresaburuaren borondatez amaitzea.
3.4. Beste egoera batzuk.
PROZEDURAZKO EDUKIAK
1. Alda daitezkeen lan-baldintzak eta -ezaugarriak identifikatzea eta sailkatzea, eta aldaketa horiek direla-eta sorturiko ondorioak eta eskubideak aztertzea.
2. Zenbait kasu praktikotan, lan-kontratuan eraginiko aldaketa zer motatakoa den zehaztea: goranzko mugikortasun funtzionala, beheranzko mugikortasun funtzionala, mugikortasun geografikoa —lekualdaketa—. Halaber, mugikortasunari uko eginez gero kalte-ordaina jasotzeko zer eskubide sortzen den identifikatzea. 

3. Lan-kontratua aldatzearen, etetearen eta amaitzearen artean zer alde dagoen bereiztea, egoera horiek definitzeko eta horietako bakoitzak lan-harremanean eraginiko ondorioak zehazteko: eskubideak eta betebeharrak. 

4. Lan-kontratua eteteko kausak aztertzea.
5. Lan-kontratua amaitzeko kausak eta egoerak aztertzea.
6. Enpresaren jakinarazpenak aztertzea eta ulertzea: lan-baldintzen aldaketa jakinarazteko gutuna, kaleratze-gutuna...
7. Lan-kontratuaren amaiera jakinarazteko gutunak idaztea.
8. Kaleratzearen aurka egiteko prozedura ulertzea eta lan-arloko epaitegietan zer prozedurari jarraitu behar zaion jakitea: demanda jartzeko epea, aurretiazko adiskidetzea, Lan Arloko Epaitegia eta epaia. 

JARRERAZKO EDUKIAK
1. Gaur egungo lan-errealitatean mugikortasun geografikoa eta funtzionala izaten direla ohartzea.
2. Lan-gatazkak konpontzeko, lan-prozedura espezifikoei jarraitzea beharrezkoa eta garrantzitsua dela aitortzea.
3. Lan-baldintzetako desberdintasunen eta bidegabekerien aurkako jarrera kritikoa adieraztea.
4. Arlo horretako lege-araudia kontsultatzeko eta aztertzeko jarrera ona izatea.
5. Lan-kontratuak aldatzearekin, etetearekin eta amaitzearekin lotutako jakinarazpenak interpretatzeko eta egiteko jarrera ona izatea, indarrean dagoen araudia betetze aldera.
EBALUAZIO-IRIZPIDEAK


1. Lan-kontratua aldatzea, etetea eta amaitzea: kontzeptu horiek zer diren eta zer-nolako eragina duten bereiztea.
2. Lan-kontratua aldatzeko, eteteko eta amaitzeko kausak sailkatzea eta horietako bakoitzaren ezaugarriak bereiztea.
3. Mugikortasun funtzionaleko eta geografikoko egoerek sorturiko eskubideak eta betebeharrak bereiztea.
4. Kitapenaren zenbatekoa kalkulatzea eta banakako soldata-ordainagirian integratzea (4. unitatea).
5. Lan-kontratua amaitzea eragin dezaketen egoerak identifikatzea, hautatzea eta egoera horiekin lotutako kalkuluak egitea.
6. Kaleratze-mota bakoitzerako baldintzak aztertzea.
7. Kaleratze-gutuna osatzen duten elementuak identifikatzea eta aztertzea (hitzartutako kontratu-epea betetzea, mugikortasun geografikoagatiko deuseztatzea, lan-baldintzen funtsezko aldaketagatiko amaitzea…), eta lan-kontratua borondatez amaitzeko gutuna (hau da, dimisio-gutuna) idaztea.
8. Kaleratzearen aurka egiteko prozesua identifikatzea; eta jakinarazpena jasotzen denetik Lan Arloko Epaitegian demanda onartzen den arterako urratsak sailkatzea eta deskribatzea.
6. Sindikatzea eta negoziazio kolektiboa
HELBURUAK
· Enpresan langileak ordezkatzeko legitimitatea duten pertsonak eta organoak zein diren jakitea.
· Langileen legitimatze-ahalmena eta eskumenak ulertzea. 

· Sindikatu nagusiek zer-nolako ahalmena duten jakitea.
· Lan-hitzarmen kolektiboak aplikazio-esparruaren arabera sailkatzea, bai eta beren baliozkotasuna, efikazia eta indarraldia zein diren jakitea.
· Negoziazio kolektiboa zer den ulertzea eta lan-hitzarmen kolektiboen klausula ohikoenak interpretatzea.
· Lan-gatazkak konpontzeko prozedura nagusiei (greba eta ugazaben itxiera) ekiteko zer baldintza bete behar diren aztertzea.
KONTZEPTUZKO EDUKIAK
1. Sindikatzeko eskubidea.
1.1. Sindikatu nagusiak.
1.2. Langileen parte-hartzea.
2. Negoziazio kolektiboa.
2.1. Lan-hitzarmenaren edukia.
2.2. Baliozkotasuna, efikazia eta indarraldia.
2.3. Negoziazioaren prozedura.
2.4. Lan-gatazka kolektiboa.
PROZEDURAZKO EDUKIAK
1. Sindikatzeko eskubidea Espainiako Konstituzioan eta Sindikatu Askatasunaren Lege Organikoan non aitortzen den identifikatzea.
2. Gaur egungo sindikatu eta enpresaburuen elkarte nagusiak identifikatzea.
3. Lan-hitzarmen kolektiboak negoziatzeko ahalmena duten pertsonak edo organoak zein diren jakitea. 

4. Lan-hitzarmen kolektiboak egiteko faseak ulertzea eta lan-hitzarmenak tramitatzeko urratsak eskema grafiko batean adieraztea.
5. Lan-hitzarmen kolektiboen baliozkotasunaren eta indarraldiaren ezaugarriak deskribatzea.
6. Ikasleak egiten ari diren prestakuntza-zikloari dagokion lan-sektoreko lan-hitzarmen kolektiboa aztertzea. Klausula nagusiak interpretatzea; esate baterako, soldatari, lanaldiari, lizentzia eta baimenei, eta oporrei buruzko klausulak
7. Lan-gatazka aztertzea eta gatazka hori azaleratzeko moduak identifikatzea (grebarako eta ugazaben itxierarako eskubideak).
8. Sindikatuek gaur egun duten garrantziari buruz eta langileen ordezkarien eta enpresa-batzordeen negoziazio-ahalmenari buruz eztabaidatzea.
JARRERAZKO EDUKIAK
1. Lan-gaiei eta lankideak ordezkatzeari buruzko erabakiak hartzeko talde-lanak duen garrantzia errespetatzea eta balioestea.
2. Lan-baldintzak negoziatzean, sindikatuen ordezkaritzaren garrantzia balioestea.
3. Arau juridikoak errespetatzea eta lan-gatazkak konpontzeko mekanismotzat hartzea.
4. Langile-borroka, lan-baldintzak hobetzeko baliabidetzat hartzea eta horri buruz hausnarketa egitea.
EBALUAZIO-IRIZPIDEAK


1. Langilegoaren ordezkarien (langileen ordezkariak, sindikatuen ordezkariak eta sindikatu-ordezkaritzak) eginkizunak eta erantzukizunak identifikatzea.
2. Lan-hitzarmen kolektiboen funtsezko elementuak identifikatzea: klausula-motak, negoziatzeko legitimazio eta negoziazio-prozesua.
3. Lan-hitzarmen kolektiboen tramitaziorako urratsak deskribatzea.
4. Sindikatu bati buruzko lan bat aurkeztea: egitura, eginkizunak, etab.
5. Grebetan eta ugazaben itxieretan jarraitu beharreko prozeduraren prozesua deskribatzea.
7. Gizarte Segurantza
HELBURUAK
· Gizarte Segurantzako sistema publikoaren helburuaren eta egituraren berri izatea.
· Gizarte Segurantzaren sistema osatzen duten erregimenak bereiztea. 

· Sistemaren erakunde kudeatzaile eta laguntzaile bakoitzaren egitekoak bereiztea, kasuan kasu nora jo behar den jakiteko.
· Prestazio bakoitza eskuratzeko eskubidea izateko zer baldintza bete behar diren identifikatzea, eta modalitate kontributibokoak kalkulatzea.
KONTZEPTUZKO EDUKIAK
1. Gizarte Segurantzako sistema.
1.1. Aplikazio-eremua eta osaera.
1.2. Erakunde kudeatzaileak eta laguntzaileak.
2. Erregimen orokorra: enpresen betebeharrak. 

3. Babes-jarduera.
3.1. Osasun-laguntza.
3.2. Aldi baterako ezintasuna.
3.3. Amatasuna.
3.4. Ezintasun iraunkorra.
3.5. Baliaezintasunik gabeko lesio iraunkorrak.
3.6. Erretiroa.
3.7. Langabezia.
3.8. Heriotzagatiko eta biziraupeneko prestazioak.
PROZEDURAZKO EDUKIAK
1. Gizarte Segurantzako sistema publikoaren helburua eta filosofia azaltzea.
2. Sistemaren erregimenak bereiztea: erregimen orokorra eta erregimen berezia.
3. Gizarte Segurantzarekiko afiliazioa, alta, baja eta datuen aldaketak zer diren definitzea eta horien artean bereiztea.
4. Sistema osatzen duten erakundeen egitekoak identifikatzea: batez ere, Gizarte Segurantzako Institutu Nazionalarenak eta Gizarte Segurantzaren Diruzaintza Orokorrarenak. 

5. Izapideak (altak, bajak, prestazio-eskaerak...) eta izapide horiek kudeatzeko ahalmena duten organismoak edo erakundeak lotzea.
6. Gizarte Segurantzarako enpresa-kotizazioa kalkulatzea.
7. Modalitate kontributiboko prestazioen kalkuluak egiteko kasu praktikoak: aldi baterako ezintasuna, amatasuna, ezintasun iraunkorra, baliaezintasunik gabeko lesio iraunkorrak, erretiroa, langabezia, eta heriotzagatiko eta biziraupeneko prestazioak. 

JARRERAZKO EDUKIAK
1. Sistemarekiko interesa izatea eta sistemak bizi-kalitatean eraginiko hobekuntza balioestea.
2. Osasun-laguntzarako eskubide unibertsala aitortzea eta sistema justizia distributibo eta sozialaren bermetzat hartzea.
3. Kotizatzeko betebeharra positibotzat jotzea; izan ere, mekanismo horrek ematen du prestazio kontributiboak jasotzeko eskubidea.
4. Gizarte Segurantzak, modalitate ez-kontributiboaren bidez, elkartasunaren alde eta diskriminazioaren aurka egiten duela aintzat hartzea.
EBALUAZIO-IRIZPIDEAK


1. Gizarte Segurantzaren egitura osatzen duten organismoen eta erakundeen egitekoak identifikatzea: zer izapide egiten diren horietako bakoitzean (hau da, zer behar izan, nora joan behar den). 

2. Modalitate kontributiboko prestazioekin lotutako eskubideak eta betebeharrak deskribatzea.
3. Gizarte Segurantzako modalitate kontributiboko prestazioak kalkulatzea: aldi baterako ezintasuna, ezintasuna (maila guztietan), heriotzagatiko eta biziraupeneko prestazioak, erretiroa eta langabezia. 

8. Lan-segurtasunaren eta -osasunaren oinarriak
HELBURUAK
· Laneko arriskuen prebentzioan erabiltzen diren oinarrizko kontzeptuak zein diren jakitea eta kontzeptu horiek bereiztea.
· Gertakarien kausak identifikatzea: oinarrizko eta berehalako kausak.
· Kausak —kudeaketakoak, oinarrizkoak eta berehalakoak— eta lanean kalteak eragin ditzaketen arrisku-faktoreak lotzea. Beraz, istripu baten sekuentzia kausalitatearen teoriaren ikuspegitik deskribatzea; hau da, gertakari bat izateko zer baldintza bete behar diren identifikatzea.
· Ulertzea prebentzio-teknikak zertarako eta zenbateraino diren baliagarriak, aurre egin beharreko arriskuaren arabera.
· Arrisku bakoitza diziplina anitzeko teknika egokienarekin lotzea: laneko segurtasuna, higiene industriala, ergonomia, psikosoziologia... 

· Laneko arriskuen prebentzioaren zuzenbide-markoaren berri izatea.
· Langileen Estatutuaren 19. artikuluan laneko arriskuen prebentzioarekin eta langileen eskubideekin lotutako funtsezko eskubideak eta betebeharrak identifikatzea.
KONTZEPTUZKO EDUKIAK
1. Lana eta osasuna: oinarrizko printzipioak. 
1.1. Laneko arriskuaren definizioa.
1.2. Arriskua kokatzea.
1.3. Arrisku komunak.
1.4. Arriskuak eragiten dituzten kausak.
1.5. Prebentzio-elementuak eta -teknikak.
2. Laneko kalteak.
2.1. Lan-istripuak.
2.2. Lanbide-gaixotasunak.
2.3. Kalte agresibo psikosozialak.
3. Laneko Arriskuen Prebentziorako Legea.
3.1. Laneko Arriskuen Prebentziorako Legearen egitura.
3.2. Eskubideak eta betebeharrak.
PROZEDURAZKO EDUKIAK
1. Laneko Arriskuen Prebentziorako legea kontsultatzea, oinarrizko kontzeptuekin lotutako artikuluak identifikatzeko; hau da, arriskuekin, laneko kalteekin, arrisku larri eta hurre-hurrekoekin, lan-baldintzekin eta abarrekin lotutako artikuluak (4. artikulua). 

2. Lan-istripuaren eta lanbide-gaixotasunaren artean bereiztea, eta bi kontzeptu horiek teknikaren nahiz legearen aldetik aztertzea.
3. Istripu bat zer etapatan gertatzen den azaltzeko diagrama egitea.
4. Oinarrizko kausen eta berehalako kausen artean bereiztea. Horretarako, giza faktoreak, faktore teknikoak, ekintza eta baldintza subestandarrak bereiztea zenbait kasu praktikotan.

5. Lanpostuek dakarten arriskuak identifikatzea.
6. Laneko arriskuen definizio egokia adieraztea.
7. Ikaslearen prestakuntza-zikloari dagokion lanbide-sektoreko laneko arriskuen prebentzioaren alorreko araudia bilatzea.
8. Lan-istripuei eta lanbide-gaixotasunei buruzko albisteak komunikabideetan bilatzea eta istripu eta gaixotasun  horiek deskribatzea.
9. Laneko arriskuen prebentzioaren alorreko oinarrizko eskubideak eta betebeharrak deskribatzea.
10. Langileen Estatutuaren 19. artikuluan adierazitako laneko arriskuen prebentzioarekin eta langileen eskubideekin lotutako funtsezko eskubideak identifikatzea eta Laneko Arriskuen Prebentziorako Legearekin lotzea.
JARRERAZKO EDUKIAK
1. Lan-istripurik ez gertatzea lor daitekeela jabetzea eta hori lortzeko sentsibilizatzea.
2. Lanpostu guztiek lan-arriskuak dakartela ohartzea.
3. Arrisku-faktoreei aurre egiteko prebentzio-teknika espezifikoak daudela jakitea.
4. Enpresan prebentzio-kultura zehazte eta hedatze aldera parte-hartzeko jarrera ona izatea; hau da, prebentzioa "guztion kontua" dela onartzeko jarrera izatea.
5. Laneko segurtasun- eta osasun-baldintzei buruzko arauekiko jarrera positiboa izatea, bai eta arau horiek onartzea eta betetzea ere.
EBALUAZIO-IRIZPIDEAK


1. Prebentzioaren eta babesaren arteko aldea azaltzea.
2. Kontzeptu hauek identifikatzea: laneko arriskua, laneko kaltea, prebentzioa eta lan-baldintzak (Laneko Arriskuen Prebentziorako Legearen 4. art.).
3. Kudeaketako, oinarrizko eta berehalako kausen artean bereiztea zenbait kasu praktikotan.
4. Ekintza subestandarren eta baldintza subestandarren artean bereiztea.
5. Lan-istripuen eta lanbide-gaixotasunen artean bereiztea. Horretarako, zenbait adibide eta kasu praktiko lantzea.
6. Prebentzio-teknikak sailkatzea, aurre egin beharreko arriskuaren arabera.
7. Laneko Arriskuen Prebentziorako Legearen oinarrizko egituraren berri izatea: eskubideak eta betebeharrak. 

9. Arrisku-faktoreak eta prebentzio-neurriak
HELBURUAK
· Lan-istripuak edo laneko edozein kalte eragin ditzaketen ekintza eta baldintza subestandarrak hautematea, eta lanpostuko arrisku-faktore eta -elementu guztien ezaugarriak sakon aztertzea.
· Lan-ingurunean izan daitezkeen arrisku-faktore nagusiak identifikatzea eta faktore horien zerrenda espezifikoa egiteko gai izatea.
· Kasuan kasu zer prebentzio-neurri aplikatu behar den jakitea.
· Egoera bakoitzerako, aurre egin beharreko arrisku-faktorearen arabera, lan-osasunaren eta -segurtasunaren alorreko oinarrizko prebentzio-neurriak zein diren jakitea.
· Segurtasun-baldintzek eraginiko arriskuak, ingurumen-baldintzek —kimikoak, fisikoak eta biologikoak— eraginikoak eta laneko faktore agresibo psikosozialek eraginikoak bereiztea.
· Laneko segurtasunarekiko eta osasunarekiko kontzientziatzea eta sentsibilizatzea.
· Arriskuak identifikatzeko kasu praktiko zehatzak lantzea eta oinarrizko neurri zuzentzaile eta prebentzio-neurriak zehaztea. 

KONTZEPTUZKO EDUKIAK
1. Arriskua: ekidin beharreko faktorea.
2. Segurtasun-baldintzak.
2.1. Lantokiak.
2.2. Ekipamenduak eta erremintak.
2.3. Elektrizitatea.
2.4. Suteak.
3. Higiene industrialeko faktoreak.
3.1. Agente kimikoak.
3.2. Agente fisikoak.
3.3. Agente biologikoak.
4. Laneko faktore agresibo psikosozialak.
4.1. Laneko nekea.
4.2. Antolaketa-faktoreak.
4.3. Jazarpen psikologikoa: mobbinga. 

4.4. Langile errearen sindromea: burnout. 

PROZEDURAZKO EDUKIAK
1. Segurtasun-baldintzek eraginiko ohiko arrisku-faktoreak identifikatzea. Horretarako, ikastetxeko instalazioei erreparatzea: mekanizazio-lantegiari, pneumatika-lantegiari... 

2. Arrisku-faktoreen, arrisku-elementuen, kausa eragileen eta eraginiko kalteen artean bereiztea.
3. Azterketa egiteko zerrenda prestatzea, Lantokietako Erregelamendua erreferentziatzat hartuta.
4. Erremintak eta laneko ekipamenduak erabiltzeko kontuan hartu behar diren elementuak deskribatzea.
5. Arrisku elektrikoak dituzten lanpostuetako efektu zuzenak eta zeharkakoak zein diren jakitea.
6. Zenbait kasu praktikotan, su-itzalgailu egokiena zein den identifikatzea eta deskribatzea, honako hauek eraginiko suteak itzaltzeko: likidoek, gasek, egurrak, sute elektrikoek... 

7. Higiene industrialeko baldintzak direla-eta eraginiko kalteen adibideak deskribatzea (lanbide-gaixotasunak).
8. Kutsatzaileek organismoan sartzeko erabiltzen dituzten bide nagusiak identifikatzea: digestio-aparatua, larruazala, bide parenterala eta arnas aparatua. 

9. Agente kimikoak identifikatzeko eta manipulatzeko oinarrizko irizpideak jakitea: etiketak, segurtasun-fitxak eta likidoak lekuz aldatzeko oinarrizko arauak. 

10. Substantzia eta produktu kimikoen segurtasun-fitxen datu-baseak Interneten bilatzea.
11. Indarrean dagoen legerian zaraten aurreko esposizioarentzat zer muga adierazten diren jakitea, bai eta arrisku horri aurre egiteko oinarrizko prebentzio-neurriak bereiztea ere.
12. Bibrazioen aurreko esposizioaren mugak zein diren jakitea.
13. Erradiazio ionizatzaileen eta ez-ionizatzaileen artean bereiztea, eta erradiazio horien eraginpean egoteak (UVA izpiak, izpi ikusgarriak, infragorriak...) langileen segurtasunean eta osasunean zer ondorio nagusi eragiten dituzten jakitea. 

14. Ikusmen-eskakizunen arabera, legez zehazturiko gutxieneko argiztapen-maila identifikatzea.
15. Agente biologikoak deskribatzea eta bereiztea, eragin dezaketen kalteen arabera (664/1997 ED).
16. XXI. mendeko gaixotasunak aztertzea eta lan-antolaketaren eta -kargen ondorioz gero eta gehiago gertatzen diren patologia berritzat hartzea: mobbinga, burnout sindromea, eraikin gaixoaren sindromea, Manoloren sindromea, nekea, estresa… Gaixotasun horiek aztertzeko, artikulu teknikoak eta prentsa-zatiak irakurtzea eta eztabaidatzea.

17. Egiten ari diren prestakuntza-zikloari dagokion sektoreko lan-istripuen eta lanbide-gaixotasunen arteko aldeak adierazteko diagramak edo taulak egitea: arrisku-faktoreak identifikatzea, bai eta adieraztea ere arrisku horiek zer agente materialek eragiten dituzten eta aurre egiteko zer prebentzio-teknika erabili behar den. 

JARRERAZKO EDUKIAK
1. Ikasleak aritu behar diren jarduera-sektorean lana segurtasun-baldintzez egin behar dela ohartzea eta behar horrekiko sentiberatasuna izatea.
2. Lan-arriskuen prebentziorako araudi zehatza aintzat hartzea eta errespetatzea.
3. Lanpostuko arriskuak identifikatzeko interesa izatea eta arrisku horiei aurre egiteko neurriak hartzea.
4. Laneko faktore agresibo psikosozialak gaur egungo gizarteko patologia eta gaixotasun bereizgarritzat hartzea.
5. Prebentzio-neurriak hartzeko oinarriak (irizpide eta arau teknikoak, eta lege-arauak) errespetatzea.
6. Prebentzioa ez egiteagatik eragiten diren ondorioekiko jarrera kritikoa izatea.
EBALUAZIO-IRIZPIDEAK


1. Lanpostuen arrisku-motak identifikatzea. Horretarako, kasu praktikoak lantzea, ikastetxean bertan (lantegiak, laborategiak...).
2. Identifikaturiko arrisku bakoitzerako zer prebentzio- eta babes-neurri aplikatu behar diren jakitea. Aplikatu beharreko teknika ere kontuan hartzea: segurtasuna, higiene industriala eta ergonomia, eta psikosoziologia aplikatua. 

2.1. Lantokiak, ekipamenduak eta erremintak, elektrizitatea eta suteak.
2.2. Agente kimikoak, fisikoak eta biologikoak.
2.3. Laneko nekea, antolaketa-faktoreak, mobbinga eta burnout sindromea.
3. Arrisku bakoitzak eragiten dituen laneko kalteak azaltzea eta lan-istriputzat edo lanbide-gaixotasuntzat sailkatzea.
4. Arriskuak identifikatzeko kasu praktiko zehatzak lantzea eta neurri zuzentzaile eta prebentzio-neurriak zehaztea.
5. Unitatean ikasitako alorretako (lantokiak, agente fisikoak, mobbinga...) bati buruzko azalpena ikasgelan taldeka aurkeztea (gehienez, 4 lagun).
10. Prebentzioa eta kaltea gertatuz gero zer egin behar den
HELBURUAK
· Prebentzioa kudeatzeko sistemaren esparrua zein den jakitea eta sistema hori zer fasek osatzen duten bereiztea.
· Prebentzioaren printzipioak identifikatzea eta deskribatzea: zein diren (Laneko Arriskuen Prebentziorako Legearen 15. artikulua) eta zer esanahi duten. 

· Halaber, Laneko Arriskuen Prebentziorako Legearen 16. artikuluaren helburua ulertzea (hau da, prebentzio-plana zehaztearen beharra). 

· Prebentzio-planen atalak zein diren jakitea eta prebentzio-plan bat aurkibide bati jarraiki egituratzea.
· Enpresan laneko arriskuak ebaluatzeko zer sistema erabili behar den identifikatzea, eta ikastetxeko lantegiaren, laborategiaren edo beste instalazio baten arriskuen hasierako ebaluazioa egitea. 

· Lehen laguntzetako oinarrizko teknikak zein diren eta nola erabiltzen diren jakitea. 

· Berehalako lehen laguntzetako oinarrizko teknikak aplikatzea. Hori dela-eta, Babestu, Berri eman eta Lagundu (PAS) metodologiaren berri izatea.

· Istripuen ikerketarako metodologia zehatz bat ikastea eta zenbait tresna erabiltzea (esaterako, kausen zuhaitza), gertakari jakin bat zerk eragin duen ondorioztatzeko.

· Laneko ezbehar-tasak kalkulatzea eta interpretatzea.
KONTZEPTUZKO EDUKIAK
1. Kudeaketa-printzipioak.
2. Arriskuen ebaluazioa.
2.1. Arriskuak identifikatzea.
2.2. Balorazioa: arriskuaren garrantzia. 

2.3. Prebentzio-neurriak hautatzeko irizpideak.
3. Kaltea gertatu osteko ekintzak.
3.1. Lehen laguntzak.
3.2. Gertakaria ikertzea.
3.3. Istripuak jakinaraztea eta erregistratzea.
3.4. Ezbehar-tasak.
PROZEDURAZKO EDUKIAK
1. Kalitatea eta Etengabeko Hobekuntza moduluko etengabeko hobekuntzaren zikloko kontzeptuak laneko arriskuen prebentziorako sistemarekin lotzea: Walter Shewart-en eta Deming-en PDCA.
2. Enpresa orok erabili beharreko prebentzio-printzipioak deskribatzea.
3. Egoeraren jakin batzuetarako prebentzio-antolaketako zer modalitate den egokiena adieraztea (enpresaburuak bera gain hartzea, langileak jartzea, prebentzio-zerbitzuak...), Prebentzio Zerbitzuen 39/1997 Erregelamenduaren arabera.
4. Erakunde, ikastetxe, enpresa edo organismo baten prebentzio-politika Interneten bilatzea, 15. artikuluan antolakuntza guztietako prebentziorako funtsezkotzat jotako elementuak hautemateko.
5. Laneko arriskuen ebaluaziorako faseak deskribatzea eta azterketa egiteko zerrenda zehatza definitzea, kasu jakin batean laneko arriskuak identifikatzeko: lantegia, laborategia...
6. Laneko arriskuen ebaluazio bat egitea. Horretarako, INSHT-Laneko Segurtasun eta Higieneko Institutu Nazionalaren ebaluazio-metodologia bitarra erabiltzea (NTP 330, metodo sinplifikatua). 

7. Larrialdietarako eta ebakuaziorako planaren esparrua definitzea, eta, ahal bada, benetako plan bat kontsultatzea: ikastetxekoa, erakunde publiko batekoa... 

8. Istripuetarako ekintza-faseak deskribatzea, PAS (Babestu, Berri eman eta Lagundu) metodoari jarraiki. Halaber, zenbait kasutarako ekintza-ildoak zehaztea: zer egin hezur-hausturak, konorte-galerak, odoljarioak, erredurak (besoetan) edo orkatilaren luxazioak gertatuz gero. 

9. Kausen zuhaitz bat egitea, gertakari baten ekintza eta baldintza subestandarrak zehazteko.

10. Maiztasun-indizea, larritasun-indizea, intzidentzia-indizea, batez besteko iraupen-indizea eta bajarik gabeko istripuen indizea kalkulatzea eta interpretatzea.

JARRERAZKO EDUKIAK
1. Enpresaren prebentzio-ekintzan ahal den neurrian parte hartzeko jarrera ona eta interesa izatea.
2. Laneko kalteen ondorioekiko kontzientziazioa eta sentiberatasuna izatea, kalte horiek agertzeko modua dena delakoa izanda ere.
3. Laneko arriskuen ebaluazioan edo istripuen ikerketan parte hartzeko jarrera ona izatea: elkarrizketatu gisa, lekuko gisa... 

4. Lehen laguntzak behar bezala emateko interesa izatea, talde medikoak iritsi bitartean horrelakorik egitea ezinbestekoa gertatzen denean.
EBALUAZIO-IRIZPIDEAK


1. Prebentzio-ekintzaren printzipioak identifikatzea eta azaltzea (Laneko Arriskuen Prebentziorako Legearen 15. artikulua). 

2. Prebentzio-ekintza planifikatzeko lege-betebeharraren beharra eta arrazoiak azaltzea.
3. Prebentzioaren antolaketarako modalitateak bereiztea (Prebentzio Zerbitzuen Erregelamendua): enpresaburuak bere gain hartzea, langileak jartzea, bertako nahiz kanpoko prebentzio-zerbitzuen esku uztea. 

4. Laneko arriskuen prebentziorako dokumentu-sistemaren esparrua eta garrantzia azaltzea, eta prebentzio-politika, prozedura eta instrukzio tekniko bat egiteko gai izatea.
5. Ikastetxeko lantegiaren, laborategiaren edo beste instalazio baten arriskuen oinarrizko ebaluazioa egitea, INSHT-Laneko Segurtasun eta Higieneko Institutu Nazionalaren metodologiari jarraiki.
6. Larrialdietarako planen helburua ulertzea eta plan horiek gutxienez zer egitura izan behar duten azaltzea.
7. Laneko ezbehar-tasak kalkulatzea eta ikasleak egiten ari diren prestakuntza-zikloari dagokion lanbide-arloko adierazleen joera aztertzea.
8. Laneko istripua gertatuz gero zer prozedurari jarraitu behar zaion jakitea: PAS (Babestu, Berri eman eta Lagundu). 

9. Hezur-hausturetarako, luxazioetarako eta erreduretarako oinarrizko laguntza-neurriak azaltzea.
11. Lanpostuaren bila
HELBURUAK
· Ikaslearen profil profesionala kontuan hartuta, lana bilatzeko estrategia egokia diseinatzea. 

· Beharrak eta itxaropenak kontuan hartuta, zer lanpostu eskuratu nahi den zehaztea. Lana bilatzen hasteko, gaitasun pertsonalen eta profesionalen autoanalisia egingo da.
· Lan-merkatuaren egituraren berri izatea eta enplegu-politikak identifikatzea.
· Lan-merkatua gizarte-instituziotzat hartzea eta instituzio horren magnitude nagusiak deskribatzea: biztanleria, jarduera, enplegua eta langabezia. 

· Aurkezpen-gutuna eta curriculuma behar bezala idaztea. 

· Aurkezpen-gutunak eta curriculumak egiteko gomendio orokorrak zein diren jakitea eta gomendio horiek aplikatzea. Formatu egokia identifikatzea eta hautatzea. Horretarako, idazketarekin, itxurarekin, estetikarekin eta abarrekin lotutako ezaugarriak kontuan hartzea.
· Lan-elkarrizketetarako jokabide-irizpide egokiak zehaztea.
· Azken finean, erreferentzia-gida izatea, hautaketa-prozesuaren baitan elkarrizketa egin behar izanez gero: jokabidea, janzkera, maiz egiten diren galderak... 
KONTZEPTUZKO EDUKIAK
1. Lana bilatzeko estrategiak.
2. Ekonomia-jarduera eta lan-merkatua.
2.1. Lan-merkatua gizarte-instituziotzat.
2.2. Biztanleria, jarduera, enplegua eta langabezia.
2.3. Biztanleria Aktiboaren Inkesta (BAI).
3. Lana bilatzea.
3.1. Laneratzeko bitartekoak.
3.2. Orientabide-ekintzak: Enplegu Zerbitzu Publikoa. 

3.3. Curriculuma eta aurkezpen-gutuna.
3.4. Lan-elkarrizketak eta test psikoteknikoak.
PROZEDURAZKO EDUKIAK
1. Norberaren jarrerei, gaitasunei eta trebetasunei buruzko gogoeta egitea, enplegu egokiena zein izan daitekeen identifikatzeko.
2. Aurreko gogoeta abiapuntu hartuta, ekintza-plana zehaztea: autoanalisia, informazioa bilatzea eta aurkezpen-tresnak erabiltzea. 

3. Lan-merkatuaren behaketa: egitura eta dauden lan-eskaintzak. 

4. Lan-merkatuaren magnitude nagusiak deskribatzea eta kalkulatzea: lan egiteko adinean dagoen biztanleria, jarduera-tasa, enplegu-tasa eta langabezia-tasa. 

5. Helbideen eta lana bilatzeko bisiten agenda pertsonala osatzea.
6. Laneratzeko bitartekoak identifikatzea eta sailkatzea: enplegu-bulegoak, gazteentzako informazio-zerbitzuak, enplegu-poltsak, ABLEak, enpresak, Internet... 

7. Curriculumak egitea, eta horiek egitean zenbait formatu erabiltzea, eskuratu nahi den enpleguaren arabera. Gramatika- eta estetika-akatsik ez egitea bereziki zaindu behar da.

8. Elkarrizketa pertsonaletarako funtsezko jokabide- eta estetika-ezaugarriak zein diren jakitea eta ezaugarri horiek definitzea.

JARRERAZKO EDUKIAK
1. Lana bilatzean, irmotasuna eta diziplina izatea.
2. Lana bilatzean, norberaren buruarekiko segurtasuna eta norberaren ahalmenetan konfiantza izatea.
3. Hautaketa-prozesuetan parte hartzeko jarrera ona eta interesa izatea.
4. Nork bere buruaren analisia egiteko jarrera ona izatea, ibilbide profesionala zehaztu ahal izateko.
5. Bertute eta akats pertsonalen balorazio kritikoa egitea, lana bilatzeko prozesuan.
1. EBALUAZIO-IRIZPIDEAK


2. Lan-merkatua aztertzea eta enplegu-, jarduera- eta langabezia-tasak kalkulatzea.
3. Norberaren ahalmenak, jarrerak eta gaitasunak identifikatzea, profil profesionala zehazteko. Gogoetaren ondorioz, ikasleak bere itxaropenekin bat datorren arloa hautatzeko gai izan behar du.
4. Agenda pertsonala egitea eta bertan zehatz-mehatz adieraztea lana bilatzearekin lotutako informazio-iturri guztiak: enpresak, erakundeak... (helbidea, harremanetarako pertsona, jarduera...).
5. Lana bilatzeko ekintza-plana diseinatzea.
6. Lan-elkarrizketan egin daitezkeen galderak identifikatzea eta erantzun egokien txantiloia diseinatzea.
7. Aurkezpen-gutuna eta curriculuma behar bezala prestatzea (formatua, estiloa...) eta historial profesionala nahiz gaitasun pertsonalak ahots defendatzea.
12. Norberaren konturako lana

HELBURUAK

· Pertsona ekintzaileen ezaugarriak identifikatzea eta ezaugarri horiei buruz gogoeta egitea, autoenplegua lan-merkatuan txertatzeko bidea izan daitekeela pentsatuz gero erabaki egokia hartu ahal izateko.

· Norberaren konturako lana lan-merkatuan sartzeko beste bide bat dela ulertzea.
· Forma juridikoaren arabera zer enpresa mota dauden jakitea, eta horietako bakoitzaren abantailak eta desabantailak ulertzea.
· Enpresaren forma juridikoa hautatzeko zer aukera dauden behar bezala identifikatzea eta deskribatzea, negozio-planean adierazitako jarraibideei jarraiki.
· Negozio bat abiarazteko egin behar diren eraketa-izapide nagusiak bereiztea.
· Enpresa-plan bat edo eraketa-proiektu bat egitea, enpresa sortzeko eta martxan jartzeko nahitaezko faktoreak eta elementuak zehaztu eta sailkatu ahal izateko.
KONTZEPTUZKO EDUKIAK
1. Autoenplegua.
1.1. Enpresaburua.
1.2. Enpresa-motak.
1.3. Enpresen forma juridikoak.
1.4. Eraketa-izapideak.
2. Proiektua.
2.1. Ekintza-eskema orokorra.
2.2. Ideia: negozio-mota eta merkatua.
2.3. Enpresa-planaren edukia.
PROZEDURAZKO EDUKIAK
1. Pertsona ekintzaileen ezaugarriak eta gaitasunak identifikatzea, horiei buruz gogoeta egiteko.
2. Enpresa-plana egiteko zer eskemari jarraitu behar zaion deskribatzea: eman behar diren urrats guztiak identifikatzea eta enpresa-plana osatzen duten atal guztien funtsezko elementuak definitzea. 

3. Enpresen forma juridikoen konparazio-taula egitea, forma bat edo beste hautatzeak zer ondorio dakartzan ikusteko; hau da, enpresak zer ezaugarri izango dituen jakiteko.
4. Zenbait kasu praktikotan, forma juridiko egokiena hautatzea.
5. Eraketa-izapideak eta izapide horiei buruz ebazteko eskumena duten organismoak edo erakundeak lotzea: kasuan kasu nora joan behar den jakitea.
6. I. eta II. gai-multzoetan eskuraturiko ezagutzak enpresa-planaren giza baliabideei buruzko atalarekin lotzea.
JARRERAZKO EDUKIAK
1. Lana bilatzean, irmotasuna eta diziplina izatea.
2. Lana bilatzean, norberaren buruarekiko segurtasuna eta norberaren ahalmenetan konfiantza izatea.
3. Hautaketa-prozesuetan parte hartzeko jarrera ona eta interesa izatea.
4. Nork bere buruaren analisia egiteko jarrera ona izatea, ibilbide profesionala zehaztu ahal izateko.
5. Bertute eta akats pertsonalen balorazio kritikoa egitea lana bilatzeko prozesuan.
EBALUAZIO-IRIZPIDEAK


1. Lan-merkatua aztertzea eta enplegu-, jarduera- eta langabezia-tasak kalkulatzea.
2. Norberaren ahalmenak, jarrerak eta gaitasunak identifikatzea, profil profesionala zehazteko. Gogoetaren ondorioz, ikasleak bere itxaropenekin bat datorren arloa hautatzeko gai izan behar du.
3. Agenda pertsonala egitea eta bertan zehatz-mehatz adieraztea lana bilatzearekin lotutako informazio-iturri guztiak: enpresak, erakundeak... (helbidea, harremanetarako pertsona, jarduera...).
4. Lana bilatzeko ekintza-plana diseinatzea.
5. Lan-elkarrizketetan egin daitezkeen galderak identifikatzea eta erantzun egokien txantiloia diseinatzea.
6. Aurkezpen-gutuna eta curriculuma behar bezala prestatzea (formatua, estiloa...) eta historial profesionala nahiz gaitasun pertsonalak ahots defendatzea.
13. Ekonomia-printzipioak.
HELBURUAK
· Ekonomia zientziatzat noiz hartzen den ulertzea.
· Eskasia zer den ulertzea eta ekonomiaren helburua identifikatzea.
· Merkatu-motak identifikatzea eta sailkatzea: ondasun eta zerbitzuen merkatua eta ekoizpen-faktoreen merkatua. 

· Merkatu-motak bereiztea, erosleen eta saltzaileen kopuruaren arabera: lehia perfektuko merkatua, monopolioa, oligopolioa eta lehia monopolistikoa. 

· Eskaintzaren eta eskariaren legeak merkatuan oreka-prezioa zehazte aldera nola funtzionatzen duen jakitea.
· Merkatuaren —eskaintzaren eta eskariaren legearen arabera— funtzionamendu-arau orokorrak ulertzea (arau orokorrak). 
· Hori dela-eta, dagozkion grafikoak egitea (eskaintza- eta eskari-kurba, desplazamenduak, eta oreka-puntua identifikatzea). 
· Ekoizpen-aukeren mugak grafiko batean adieraztea eta grafikoaren esanahia interpretatzea.
· Ekonomia-adierazle nagusiak bereiztea eta zertarako balio duten nahiz nola kalkulatzen diren zehaztea, gai horrekin lotutako prentsa-albisteak ulertu ahal izateko: aldagai makroekonomikoak, barne-produktu gordina (nominala eta erreala bereizi behar dira), barne-produktu gordina per capita, hazkunde-tasa, inflazioa, defizit publikoa, eta merkatuko prezioetan adierazitako barne-produktu gordina kalkulatzea, herrialdeko kontabilitate nazionala abiapuntu hartuta. 

KONTZEPTUZKO EDUKIAK
1. Eskasia: ekonomiaren zergatia. 

2. Eskaintza eta eskaria.
3. Ekoizpen-aukeren muga.
4. Aldagai makroekonomiko nagusiak.
4.1. Barne-produktu gordina eta nazio-produktua.
4.2. Inflazioa.
4.3. Defizit publikoa. 

PROZEDURAZKO EDUKIAK
1. Baliabideen eskasiaren kontzeptua ekonomiaren zientziarekin lotzea.
2. Merkatu-motak sailkatzea, erosleen eta saltzaileen kopuruaren arabera, eta merkatu-mota horien adibideak ematea. 
3. Eskaintza- eta eskari-kurben eta ekoizpen-aukeren mugen grafikoak lantzeko ariketak egitea. Emaitzak interpretatzea.
4. Aldagai makroekonomiko nagusiak definitzea —BPGd, hazkunde-tasa, inflazio-tasa eta defizit publikoa— eta aldagai horiek behar bezala kalkulatzea eta interpretatzea. 

5. KPIaren aldaketak BPGd-aren aldaketekin lotzea (datuak INE-Estatistikako Institutu Nazionalean eskura daitezke). 

6. INEko datuen berri izatea eta datu horiek erabiltzea. 

7. Nazio-kontabilitateari buruzko artikulu teknikoen esanahia interpretatzea.
8. Merkatu-prezioetan adierazitako BPGd-a kalkulatzea, herrialdeko nazio-kontabilitatearen datu orokorrak abiapuntu hartuta: kontsumoak, esportazioak, inportazioak, soldatak, ustiapeneko soberakin gordina… 

JARRERAZKO EDUKIAK
1. Datu makroekonomikoei buruz prentsan argitaratzen den informazioa aintzat hartzea.
2. Egoera ekonomikoak eguneroko bizitzan izaten duen eragina jakiteko interesa izatea.
3. Estatistika-datuen trataerarako erakundeen funtzionamendua ulertzeko jakin-nahia izatea.
4. Herrialdeko ekonomiaren funtzionamenduaren alderdiei buruzko eztabaidetan iritziak, arrazoimenduak eta argudioak adieraztea. 

EBALUAZIO-IRIZPIDEAK


1. Ekonomiaren kontzeptua definitzea, merkatu-motak bereiztea eta merkatu-mota horien ezaugarriak adieraztea: monopolioa, oligopolioa eta lehia perfektuko merkatua. 
2. Zenbait kasu praktikotan eskaintza- eta eskari-kurbak egitea eta grafiko horien emaitzak interpretatzea.
3. Ekoizpen-aukeren muga kalkulatzea eta, kasu praktiko batean, gehienez zer kantitate ekoitzi behar den interpretatzea.
4. Aldagai makroekonomiko nagusiak identifikatzea, kalkulatzea eta interpretatzea: BPGd-a, hazkunde-tasa, inflazioa eta defizit publikoa. 

5. KPIaren aldaketak BPGd-aren aldaketekin lotzea.
6. INEko estatistika-datuen berri izatea eta datu horiek erabiltzea.
7. Merkatu-prezioetan adierazitako BPGd-a kalkulatzea, herrialdeko nazio-kontabilitatearen datu orokorrak abiapuntu hartuta: kontsumoak, esportazioak, inportazioak, soldatak, ustiapeneko soberakin gordina… 

14. Nazioarteko ekonomia-harremanak
HELBURUAK
· Globalizazio ekonomikoa kontzeptuaren bidez zer adierazten den interpretatzea eta ordainketa-balantzaren egitura eta esanahiaren berri izatea. 

· Europar Batasunaren (EB) garapen-prozesua identifikatzea. 

· Europar Batasunaren osaera eta funtzionamendu-irizpide orokorrak deskribatzea. 

·  Zabaltze-prozesuen berehalako ondorioak identifikatzea.
· EB osatzen duten erakundeen egitura nolakoa den jakitea eta erakunde horiek botere-banaketaren arabera sailkatzea; hau da, legegintza-botereko, botere betearazleko eta botere judizialeko erakundeak bereiztea. 

· Nazioarteko ekonomia-harremanen eragina ulertzea, eta harreman horien ondorioak enpresa-jarduerarekin lotzea.
· EBren ekonomia- eta gizarte-kohesiorako politikaren helburuen berri izatea; bereziki, egitura-funtsen helburuena.
KONTZEPTUZKO EDUKIAK
1. Globalizazioa.
2. Ordainketa-balantza.
3. Europar Batasuna.
3.1. Instituzioak.
3.2. Ekonomia eta Diru Batasuna (EDB): euroa. 

3.3. Politika bateratuak.
3.4. Europar Batasuneko ekonomia.
PROZEDURAZKO EDUKIAK
1. Europar Batasuna sortzeko prozesuaren helburua identifikatzea. 

2. Ordainketa-balantzaren egitura (azpibalantzak) deskribatzea, eta balantza horrek izan ditzakeen emaitzak interpretatzea (superabita, defizita eta oreka).
3. Europar Batasunera atxikitzeagatik Espainian izan diren ondorio nagusiak deskribatzea, adibideen bidez.
4. Diagrama edo taula bat diseinatzea, EB osatzen duten erakundeen (Parlamentua, Kontseilua, Batzordea eta auzitegiak) osaera eta eginkizun nagusiak laburbiltzeko. 

5. Elkarganatzeko irizpideak deskribatzea, eta irizpide horiek egungo datu makroekonomikoekin alderatzea, Espainiako ekonomiaren egoera aztertzeko.
6. Politika bateratu nagusiak sailkatzea adibideen bidez; batez ere, Nekazaritza Politika Bateratua eta ingurumen-politika
7. Egitura-funtsak eta kohesio-funtsak bereiztea.
JARRERAZKO EDUKIAK
1. Herrialdeen ordainketa-balantzek adierazten duten informazioa aintzat hartzea. 

2. Europar Batasunak gizartean duen eraginaren balorazio kritikoa eta analitikoa egitea. 

3. Europar Batasuna osatzen duten organismo eta erakundeen egitura eta funtzionamenduari buruz jakiteko interesa izatea. 

4. Europar Batasunaren esparruan politika bateratuak eta egitura-funtsak antolatu eta erabili behar direla aintzat hartzea.
5. Europar Batasuna osatzeko prozesuari buruz gogoeta egitea eta prozesu hori ekonomia- eta gizarte-hobekuntzarako prozesua dela aintzat hartzea. 
6. Globalizazioaren kausak eta ondorioak arrazoitzea, bai eta gai horri buruzko eztabaidetan besteek esandako iritziak eta adierazpenak errespetatzea ere.
EBALUAZIO-IRIZPIDEAK


1. Ordainketa-balantzaren egitura nolakoa den jakitea eta ulertzea.
2. Observatorio de Coyuntura Económica Internacional behatokiaren egungo datuak aztertzea, Espainiako ordainketa-balantzaren (kontu korrontea) saldoari buruz.
3. Europar Batasunaren egitura eta xedea deskribatzea. Halaber, EBk zer helburu dituen eta merkatuan zer ondorio eragiten dituen ulertzea.
4. EBko erakunde eta instituzio guztien osaera eta eskumenak deskribatzea: Parlamentua, Kontseilua, Europako Batzordea, auzitegiak... 

5. Herrialde kideen politika bateratu nagusiak identifikatzea: nekazaritza-politika bateratua, ingurumenekoa... 

6. Kohesio-politika hauek deskribatzea eta horien adibideak ematea: EGAF (Europako Garapen Funtsa), EGIF (Europako Gizarte Funtsa), NBBEF (Nekazaritza Bideratu eta Bermatzeko Europako Funtsa) eta ABFT (Arrantza Bideratzeko Finantza Tresna). 

15. Enpresaren funtzionamendu ekonomikoa
HELBURUAK
· Enpresa-kostuak sailkatzea eta ulertzea.
· Enpresa-mozkinaren kontzeptua ulertzea, epe laburrerako kostuen sailkapena eta kalkulua abiapuntu hartuta. Negozioaren ustiapeneko emaitza kalkulatzea.
· Enpresa-errentagarritasuna terminoa behar bezala erabiltzea eta mozkinak zer puntutik aurrera lortzen diren kalkulatzeko gai izatea.
· Oreka-puntua kalkulatzea eta grafikoki adieraztea, kontzeptu hauek abiapuntu hartuta: kostu finkoak, salmenta-prezioa eta marjina gordina. 

· Salmenta-prezio hobezina kalkulatzea.
· Enpresaren urteko kontuen egitura ulertzea eta aztertzea.
· Enpresaren ondasunak, eskubideak eta betebeharrak (ondarea) identifikatzea.
· Ondare-elementuak aktiboan eta pasiboan sailkatzea eta egoera-balantzearen egitura egitea.
· Amortizazio metatua zer den ulertzea.
· Enpresak ekitaldiaren amaieran aurkeztu behar dituen kontabilitate-agiri nagusiak deskribatzea.
· Enpresa baten egoera ekonomikoa aztertzea, kontabilitateko galeren eta irabazien kontua abiapuntu hartuta.
· Laneko kapitala kalkulatzea eta interpretatzea, eta enpresaren ekonomia- eta finantza-egoera (oreka) nolakoa den zehaztea. Horretarako, ratio hauek kalkulatzea eta aztertzea: zorpetze-ratioa, berme-ratioa, kaudimen-ratioa eta likidezia-ratioa. 

· Ekitaldiaren emaitza kalkulatzeko prozesua deskribatzea, enpresaren emaitza finantzariotik eta jarduera arrunteko emaitzatik abiatuta.

· Galeren eta irabazien kontua egitea.
· Finantzaketa-iturriak (berezkoak eta kanpokoak) identifikatzea.
· Leasingaren eta rentingaren artean zer alde dauden zehaztea. 

· Factoringa zer den jakitea.
KONTZEPTUZKO EDUKIAK
1. Mozkinak.
1.1. Ustiapeneko emaitza.
1.2. Oreka-puntua.
2. Kontabilitatea eta finantzaketa.
2.1. Balantzea.
2.2. Galeren eta irabazien kontua.
2.3. Memoria.
2.4. Finantzaketa.
PROZEDURAZKO EDUKIAK
1. Adibideen bidez, ekoizpen-prozesu baten kostu finkoak eta kostu aldakorrak bereiztea eta sailkatzea. 

2. Kostuak sailkatzea: zuzeneko kostuak eta zeharkako kostuak.
3. Ustiapeneko emaitzak kalkulatzeko prozesua identifikatzea. Horretarako, zenbait kasu praktiko egitea. 

4. Oreka-puntua eta salmenten bolumena kalkulatzeko ariketak egitea, informazio hau kontuan hartuta: kostu finkoak, kostu aldakorrak eta aleko salneurria.
5. Enpresaren ondare-elementuak sailkatzea (hau da, aktiboa, pasiboa eta garbia), egoera-balantzearen egitura zehazteko.
6. Ibilgetuen amortizazio-kuota nola kalkulatzen den jakitea. Horretarako, kontzeptu hauek aztertzea: balio-bizitza, hondar-balioa eta balio-bizitzako aldiak.

7. Egoera-balantzea abiapuntu hartuta, laneko kapitala kalkulatzea eta interpretatzea.
8. Enpresa baten ekonomia- eta finantza-egoera kalkulatzeko ariketak egitea. Horretarako, kaudimen-, berme-, likidezia- eta zorpetze-ratioak kalkulatzea eta interpretatzea.
9. Galeren eta irabazien kontua egitea.
10. Negozio baterako finantzaketa-iturriak identifikatzea. Halaber, leasingaren eta rentingaren artean zer alde dauden bereiztea; horretarako, zenbait adibide, prentsa-artikulu eta artikulu teknikoak kontsultatzea.
JARRERAZKO EDUKIAK
1. Egoera-balantzearen, galeren eta irabazien kontuaren eta memoriaren egitura eta esanahia jakiteko interesa izatea.
2. Kontabilitate-datuen bidez eskuraturiko informazioa enpresaren ekonomia- eta finantza-egoeraren adierazletzat hartzea.
3. Funtsen erabilera bidegabearekiko eta kontabilitate-datuak argi, garbi eta garden ez adieraztearekiko jarrera kritikoa izatea.
4. Kontabilitate-lanak egitean ardura izatea.
5. Zerga-betebeharrak ez betetzea dakarten portaerak gaitzestea.
EBALUAZIO-IRIZPIDEAK


1. Balio erantsia zer den ulertzea. Horretarako, enpresa baten kostu finkoak eta aldakorrak identifikatzea eta sailkatzea.
2. Enpresa baten ustiapeneko emaitza kalkulatzea, ekoizpenaren eta lehengaien gastuak eta kostu finkoak oinarri hartuta.
3. Enpresa baten kostuak (finkoak, aldakorrak, osoak eta batez bestekoak) kalkulatzea eta grafiko batean adieraztea.
4. Oreka-puntua kalkulatzea eta interpretatzea: mozkinak lortzen hasteko zenbatean saldu behar den kalkulatzea. 

5. Kontabilitate-agiri nagusiak identifikatzea eta interpretatzea: balantzea, galeren eta irabazien kontua... 

6. Amortizazio-kuotak kalkulatzea.
7. Enpresaren ondare-elementuak sailkatzea.
8. Laneko kapitala eta enpresa baten ekonomia- eta finantza-egoera adierazteko erabiltzen diren ratioak (zorpetze-, likidezia-, kaudimen- eta berme-ratioak) kalkulatzea eta interpretatzea. 

9. Enpresaren finantza-egoera aztertzea; horretarako, jarduera arrunteko emaitzak (galeren eta irabazien kontua) kalkulatzea eta interpretatzea.
10. Finantzaketa-iturriak identifikatzea: kanpoko iturriak, bazkideen ekarpenak, diru-laguntzak... 

11. Leasinga eta rentinga bereiztea.
